
МАКСИМ ДИМИТРИЕВСКИ
КАНДИДАТ ЗА ГРАДОНАЧАЛНИК

ИВАНА ЃОРЃИЕВСКА
НОСИТЕЛКА НА ЛИСТА НА
КАНДИДАТИ ЗА СОВЕТНИЦИ

www.zanasekumanovo.mk



Почитувани сограѓани,

Изминативе четири години покажавме 
грижа за сите граѓани на Куманово 
подеднакво. Ја оправдавме довербата со 
работење исклучиво во интерес на 
граѓаните. Покажавме колку е важно и 
потребно демократското делување во 
нашата Oпштина. 

Ја зголемивме транспарентноста, ги 
вративме долговите на Општината, ја 
подобривме патната инфраструктура и 
го вративме спортскиот и културниот дух 
на градот. Ги подобривме условите во 
училиштата и предучилишното 
образование, а еден од приоритетите 
исто така е одржувањето на хигиената во 
Oпштината и зголемување на 
безбедноста во сообраќајот со нови 
тротоари, лежечки полицајци и кружни 
текови. 

Создадовме Oпштина во која секој 
граѓанин има можност да се вклучи во 
развивањето на своето населено место, 
град, приградска населба или пак село. 

ГРАЃАНСКИ КОНЦЕПТ ОД ГРАЃАНИТЕ ЗА ГРАЃАНИТЕ
“ЗА НАШЕ КУМАНОВО”

Изминатите четри години испорачани се над 
2.100.000м3 гас до потрошувачите, изградена 
е 4500м гасоводна мрежа, доведен е гас во 
близина на повеќе клучни јавни институции и 
установи, се вложуваше во енергетска 
ефикасност на училиштата, расчистени се 
повеќе од 100 диви депонии, се уредуваа 
парковите и се создаваа нови зелени 
површини, константно се чистеше речното 
корито, а се изгради и ново речно корито на 
река Којнарка. Се санираше проблемот за 
самоопожарување на депонија Краста, се 
вложуваше во нова опрема за депонирање и 
собирање на смет, поставени се 
полуподземни контејнери во централно 
градско подрачје, се модернизира 
претпријатието ЈП "Чистота и зеленило“, 
засадени се над 15.000 садници на повеќе 
локации, поставени се нови дрвореди. 
Реализирани се многу акции за чистење со 
невладиниот сектор, со младите, со 
администрацијата,со граѓанските здруженија 
и со Армијата. Изградена е нова викенд зона 
на локалитет Студена вода. 



НОВ ГРАЃАНСКИ КОНЦЕПТ, 

ЗА МОЕ, ЗА ТВОЕ, 

ЗА НАШЕ КУМАНОВО!

Ова е време кога секој граѓанин со своите идеи, предлози и сугестии може да 
се активира во подобрувањето на локалната заедница. Време кога граѓанинот 
самостојно може да носи одлуки во решавање на локалните проблеми. Град 
што почитува и вреднува различно размислување. Град што, пред сè, го 
почитува граѓанинот без разлика на неговата политичка, верска или етничка 
припадност.

Тоа што особено ме прави горд е зајакнувањето на нашиот соживот. Како 
никогаш досега Македонците, Албанците, Турците, Ромите, Бошњаците, 
Србите, Власите и сите други заедници се почитуваат и си помагаат меѓусебно. 
Уште од мали нозе, нашите деца учат за вредностите, за етичкото однесување, 
за различните култури, кои нè спојуваат и нè држат заедно.

Со чист образ и голема одговорност можам да кажам дека Куманово го 
направивме подобро место за живеење на децата, младите и возрасните лица.

Драги кумановци и кумановки, 

Ја барам Вашата поддршка за заеднички повторно да продолжиме со 
вистинските локални политики за развој на наше Куманово. Дозволете ми и во 
следниот мандат да ја оправдаме довербата. Ајде заеднички да продолжиме да 
ја унапредуваме нашата Општина во европска и модерна, чиста и безбедна. 
Општина на можности и просперитет. Општина која ќе продолжи да биде 
гордост за живеење на сите кумановци.

Ваш, 

Максим Димитриевски

Независен кандидат за градоначалник

“За Наше Куманово”.

МАКСИМ ДИМИТРИЕВСКИ, НЕЗАВИСЕН КАНДИДАТ
ЗА ГРАДОНАЧАЛНИК  “ЗА НАШЕ КУМАНОВО”

ЕДНАКВИ МОЖНОСТИ ЗА

СИТЕ, ЗА МОЕ, ЗА ТВОЕ, 

ЗА НАШЕ КУМАНОВО!

Почитувани сограѓани,

Изминативе години гледавме како Општина Куманово со силен интензитет се 
развиваше во урбано населено место, познато по мултикултурна средина, која 
ја негувавме за подобрување на меѓусебното живеење. Куманово е Општина 
која веќе нема долгови и според истражувањата втора година по ред ја 
подобрува својата транспарентност. 

Како жена-носителка на листата за советници, ќе се вложам максимално во 
активирањето на секоја една жена во носењето на одлуки и имплементација на 
локалните политики. Жените и девојките многу добро знаат што е потребно за 
успешна Општина, а како институција која се труди да биде родово 
балансирана, ќе ги поттикнеме сите девојки и жени да се вклучат во локалните 
политики, затоа што раководењето, носењето на одлуки и имплементација на 
истите не се само машка работа, желба и обврска. Тоа е на сите граѓани, 
независно од полот, политичката партија или пак етничката заедница. 

Заедно со идниот градоначалник Максим Димитриевски ќе направиме сè за 
што поголема вклученост на младите лица за нивно поквалитетно живеење. 
Затоа што само тие најдобро знаат што им е потребно, кој е правилниот проект 
за реализација на младински политики во нивното населено место. Младите 
лица ќе имаат свое место кое ќе биде наменето за дружба, но и за разменување 
на идеи и предлози за унапредување на градот.

Децата ќе имаат модерни и функционални игралишта каде ќе ги развиваат 
своите спортски вештини и капацитети, кои во исто време се особено важни за 
здравјето. Постарите лица ќе се уверат повторно дека Општината е вистински 
пријател за  квалитетна нега и заштита, како за нив самите, така и за нивните 
деца и внуци.

ИВАНА ЃОРЃИЕВСКА, НОСИТЕЛКА НА НЕЗАВИСНА ЛИСТА
ЗА СОВЕТНИЦИ “ЗА НАШЕ КУМАНОВО”

ИВАНА ЃОРЃИЕВСКА



Чест ми е да ја предводам советничката 
листа составена од докажани 
професионалци и млади луѓе, со 
различни професии, кои во иднина ќе 
дадат свој придонес во развој на нашата 
Општина. 

Општината е место во кое граѓаните 
дебатираат за подобар живот, за 
похумана средина, за поголема хигиена 
во градот, Општина вредна за живеење. 
Вие граѓаните ни давате идеи и сугестии, 
кои потоа се преточуваат во локални 
проекти. Општина Куманово е од 
граѓаните и за граѓаните. Токму затоа, 
дадете поддршка на концептот „За наше 
Куманово“, затоа што тоа значи 
поразвиена Општина, рационално 
трошење на локалниот буџет и 
имплементирање на проекти, од кои 
бенефит имате вие, граѓаните.

Ваша, 

Ивана Ѓорѓиевска 

Носителка на листа за советници 

“За Наше Куманово”.

Ивана Ѓорѓиевска 
Филолог по општа и 
компаративна 
книжевност и 
македонски јазик 

Јадранка 
Стаменковска
Доктор специјалист 
епидемиолог

Николај Павловски 
Студент по 
меѓународни односи 
при НИУ ВШЕ во 
Москва 

Бетим Хајдари 
ССС, Медицински
техничар 

Дарко Митевски   
Доктор по 
ветеринарна
медицина

Лидија Костиќ 
Професор по 
одделенска настава 

1 2

3 4

НЕЗАВИСНА ЛИСТА  НА КАНДИДАТИ ЗА СОВЕТНИЦИ

Зоран Јовановски
Дип. Инжинер, 
Поранешен началник 
на униформирана 
полиција, Пензионер

Реџеп Реџеповски 
Пензионер,
Олимпиец, сребрен 
медал во бокс и 
заслужен спортист

Гордица Бошковска 
Пензионер, 
Дипломиран
правник

Марјан Стошевски
ССС, Геодетски 
техничар

Дарко Петковски 
Дипломиран 
професор-тренер на 
Факултет за физичка 
култура

Бојана Младеновска 
Дипломиран Логопед  

Мирјана Прокиќ 
Младеновиќ 
Доктор по општа 
медицина

Борис Станковски 
Апсолвент на 
Факултет за 
безбедносни науки, 
Пожарникар

Филип Колевски 
Дипломиран
професор по физичка 
култура 

Александра 
Марковска
Дипломиран 
економист 

Далибор Зафировски 
ССС, Хемиско 
технолошки техничар

Стефан Петковски 
Дипломирал на 
Факултет за детективи 
и безбедност 

Мирољуб Пауновиќ 
Дипломиран 
професор по физичко 
и здравствено 
образование

Ладислава Крстиќ 
Милосављевиќ 
Доктор специјалист
по интерна медицина

Зоран Јаневски 
Дипломиран 
економист

Мирослав Стајевски
ССС 

Афрдита Авдили 
Дипломиран правник

Јелена Мишиќ 
Дипломиран 
економист, 
финансиски 
менаџмент 

Владимир Павловски 
Дипломиран 
економист 

Христина Алексовска 
Дипломиран 
професор по 
македонска 
книжевност со 
македонски јазик

Дејан Стојановски 
Дипломиран 
професор во 
предучилишно 
воспитување

Даниел Стојчевски 
Магистар по правни 
науки

Александар Јовановиќ 
Дипломиран на 
Факултет за физичка 
култура

Мила Жибак 
Димковска
Доктор на економски 
науки 

Тања Тодоровска 
Дипломиран музичар, 
теоретичар, педагог, 
изведувач на народни 
инструменти 

Цветанка Ивановска 
Магистер по 
менаџмент на 
еколошки ресурси

Драган Јаневски  
Дипломиран електро 
инжинер

Чесни, вредни и 
одговорни кандидати.

Професионални во
својата област.

Mотивирани за заеднички 
да направиме напредок за 
нашиот град.

Секогаш во служба на 
граѓаните.

Граѓански концепт
“За Наше Куманово”.

НЕЗАВИСНА ЛИСТА  НА КАНДИДАТИ ЗА СОВЕТНИЦИ
“ЗА НАШЕ КУМАНОВО”

www.zanasekumanovo.mk



КУМАНОВО ЌЕ ПРОДОЛЖИ ДА РАСТЕ И ДА СЕ РАЗВИВА ВО РУРАЛНИТЕ                                              
И ВО УРБАНИТЕ СРЕДИНИ, ЧЕКОР ПО ЧЕКОР, ПОДЕДНАКВО ЗА СИТЕ ГЕНЕРАЦИИ 

Изминатите четири години покажавме дека работите во Куманово се менуваат на 
подобро. Заедно со поддршка од граѓаните успеавме да реализираме многу за наше 
Куманово. Наша цел во наредните четири години е да продолжиме по патот којшто 
заеднички го поставивме, креирање на Општина, која е вистински сервис на граѓаните 
и се грижи за нивните потреби, Општина која го слуша гласот на своите граѓани, 
Општина која е општествено одговорна, транспарентна и одговорна во исполнување 
на сите ветувања кон граѓаните, која нуди економски раст и развој, просперитет и која 
на своите жители им овозможува квалитетен и достоинствен живот. Куманово, кое се 
менува на подобро.

Општина Куманово ќе продолжи да се развива во насока на создавање современа, 
развиена и европска Општина, искористувајќи ги капацитетите кои ги има на 
располагање, со висок стандард на урбано живеење и со подобри услови за сите 
граѓани во руралните и во урбаните средини. За остварување на овие цели, главен 
приоритет на Oпштината ќе биде креирање на политики од граѓаните за граѓаните. Ги 
слушаме нивните потреби, кои ги преточуваме во нови реализирани проекти. За 
иднина на Куманово која нуди просперитет, раст и развој, за Куманово какво што го 
сакаме. 

Со план и програма за развој на урбаните и на руралните средини паралелно ќе ги 
јакнеме селата и населбите, решавајќи ги по план децениските проблеми во руралните 
средини и подеднакво водејќи грижа за потребите на градското подрачје и 
приградските населби, фокусирајќи се на урбаниот лик на едно ново, европско 
Куманово. Ќе продолжиме активно да работиме на решавање на комуналните 
проблеми на граѓаните, подобрување на условите за образование, регулирање на 
сообраќајниот метеж, заштита на животната средина, локалниот 

ГРАЃАНСКИ КОНЦЕПТ ЗА УРБАН И РУРАЛЕН РАЗВОЈ 
ЗА МОЕ, ЗА ТВОЕ, ЗА НАШЕ КУМАНОВО



ГРАЃАНСКИ КОНЦЕПТ ЗА УРБАН И РУРАЛЕН РАЗВОЈ 
ЗА МОЕ, ЗА ТВОЕ, ЗА НАШЕ КУМАНОВО

економски развој на Куманово, развој на спортот и негување на културата на сите 
етникуми, како и други важни сегменти од општественото живеење, водејќи сметка за 
децата, младите, возрасните и највозрасните граѓани.

Во руралните средини ќе ги решаваме комуналните и инфраструктурните проблеми и 
предизвици кои се провлекуваат со години, ќе ги реконструираме и доопремиме 
училиштата, ќе градиме спортски терени за младите, ќе креираме урбано катче во 
секое село, кадешто граѓаните ќе можат да се собираат и да се дружат, водејќи грижа за 
животната средина и вложувајќи напор да ги урбанизираме и руралните средини, во 
согласност со можностите кои ни се на располагање.

НЕМА ЧИСТ ГРАД БЕЗ МОДЕРНО И УРБАНО СЕЛО, СИЛНО СЕЛО ЗНАЧИ СИЛЕН ГРАД!

Во урбаните средини ќе се фокусираме на инфраструктурата, сообраќајот, просторното 
планирање, заштитата на животната средина, обнова на училиштата, паркинг 
просторот, обезбедување на урбани паркови, спортски терени и детски катчиња во 
сите локални заедници. Ќе вложуваме и во големи спортски комплекси, кои граѓаните 
ќе можат заеднички да ги користат за да се дружат и да се натпреваруваат. 

УРБАНИЗМОТ Е ПОТРЕБА НА ОПШТИНАТА И ГРАЃАНИТЕ, НЕ ЖЕЛБА НА ПОЕДИНЦИ И 
СОПСТВЕНИЦИ НА ГРАДЕЖНИ ПАРЦЕЛИ!

Ќе создаваме повеќе пешачки зони, велосипедски патеки и зелени површини, каде 
граѓаните ќе можат да се релаксираат од градскиот метеж. Јавните површини ќе ги 
адаптираме за лицата со попреченост и ќе градиме инклузивни игралишта на повеќе 
локации во градот. Ќе ги зајакнеме патните врски помеѓу руралните и урбаните 
средини, обезбедувајќи непречена врска помеѓу селата и градот.  Ќе го стимулираме 
локалното стопанство, ќе градиме нови индустриски зони и ќе го промовираме 
Куманово како погодно место за инвестирање и град со квалитетен стручен кадар. 

СИТЕ СМЕ ИСТИ И МОРАМЕ ДА ИМАМЕ ЕДНАКВИ ПРАВА И МОЖНОСТИ!



ОПШТИНА ЗА ДЕЦАТА
Изградба на детско катче во секоја урбана и месна заедница.
Изградба на три детски градинки со помош на ресорното Министерство 
и странски донатори и тоа:
   - Градинка во населба Зелен рид;
   - Градинка во урбана единица “Бајрам Шабани“;
   - Градинка во населба Карпош.
Реконструкција на објектите на постојните детски градинки.
Стручно усовршување  на кадарот во детските градинки.
Помош и поддршка за деца на самохрани родители и деца од социјално 
загрозени семејства.
Партерно уредување на дворовите во детските градинки, обновување на 
инвентарот и реквизитите.
Отворање на Детски мултиетнички дневен центар.
Театар за кукли и анимации.
Детски креативни катчиња и отворени спортски зони.
Детски отворен културен фестивал.
Организација на детски спортски игри.

ОПШТИНА ЗА ДЕЦАТА
ЗА МОЕ, ЗА ТВОЕ, ЗА НАШЕ КУМАНОВО



ОПШТИНА ЗА УЧЕНИЦИТЕ И МЛАДИТЕ
Подобрување на условите во училиштата преку реконструкција на 
објектите на СИТЕ општински училишта, проширување на нови капацитети 
и изградба на ново средно училиште.
Изградба на модерно спортско игралиште за секој училишен објект на 
територија на Општина Куманово и партерно уредување на училишните 
дворови по примерот на ОСТУ “Наце Буѓони”.
Отворање на Mладински интеркултурен културен центар во Дом на 
пионери - Куманово.
Гасификација и вложување во енергетска ефикасност на општинските 
училишта.
Доопремување на училиштата со смарт табли, дигитална опрема и 
нагледни средства за поквалитетна настава. 
Уредување на училишни дворови и опремување на т.н. „училници во 
отворен простор“, во согласност со просторните услови во училиштата.
Формирање на средношколски младински центар во рамките на 
Младинскиот центар при Општина Куманово.
Организиран превоз на ученици кон и од училиштето, одвоен од 
градскиот превоз.
Поддршка на континуирани обуки на наставници и стручни служби.

ОПШТИНА ЗА УЧЕНИЦИТЕ И МЛАДИТЕ
ЗА МОЕ, ЗА ТВОЕ, ЗА НАШЕ КУМАНОВО



Јавна соба - простор за млади лоциран на поткровје на Затворениот 
градски базен, со отворен и затворен простор, со ИТ опрема, простор за 
релаксација, едукација и забава.
Формирање на тело/центар за координирање и соработка на средни 
стручни училишта, бизнис сектор и АВРМ. Во рамките на ова тело/центар 
ќе се реализира и професионалната ориентација на учениците.
Конципирање на систем за мотивација на талентирани ученици: 
стипендирање за најдобри ученици, поддршка и промоција на 
техничко-технолошки и иновативни решенија, проектирани од страна на 
ученици и поддршка на млади културни уметници.
Системска поддршка на личниот развој на учениците и на нивното 
активно вклучување во животот во заедницата преку поддршка на 
неформалното образование, на забавните и волонтерските активности, 
организирани за и од страна на учениците.
Поттикнување и поддршка на соработката меѓу училиштата на ниво на 
Општината, на регионално, државно и меѓународно ниво.
Нови спортски комплекси, терени и игралишта за поттикнување на 
спортските активности кај младите.
Нови паркови и зеленило за поквалитетен животен стил на младите.
Нови велосипедски патеки, трим патеки и street work зони.
Збогатување на културната програма во градот.
Организација на различни спортски натпревари.

ОПШТИНА ЗА УЧЕНИЦИТЕ И МЛАДИТЕ
ЗА МОЕ, ЗА ТВОЕ, ЗА НАШЕ КУМАНОВО



Стимулирање на различни секции и активности за млади.
Поддршка и промоција на нови филмски проекти.
Поддршка на млади креативци од различни области.
Обуки за млади за започнување на сопствен бизнис.
Бесплатен јавен интернет пристап на јавни површини.
Бизнис инкубатори за старт-ап бизниси.
Младински НВО саем.
Награди и стипендии за најуспешни млади спортисти.
Отворање на Гејминг клуб во канцеларија за млади. 

ОПШТИНА ЗА ПЕНЗИОНЕРИТЕ
Проширување на капацитети на Дом за стари лица “Зафир Сајто“ - 
Куманово на локација во с. Проевце.
Континуирано подобрување на условите во постоечките капацитети на 
Дом за стари лица “Зафир Сајто“.
Организирање на културни, спортски настани и екскурзии за 
пензионерите.

ОПШТИНА ЗА УЧЕНИЦИТЕ, МЛАДИТЕ И ПОВОЗРАСНИТЕ
ЗА МОЕ, ЗА ТВОЕ, ЗА НАШЕ КУМАНОВО



Регионален ресурсен центар за деца со посебни образовни потреби. 
Организирање на целодневен престој за лица со попреченост вклучени во 
образовниот процес во основните и во средните училишта во Општина 
Куманово.
Отворање спортска сала за лица со попреченост.
Бесплатен јавен градски превоз на семејства, кои имаат деца со 
попреченост и за лица со попреченост.
Поставување на пристапни рампи и тоалети за деца со попреченост во 
општински  училишта.
Реконструкција на сите тротоари во централно градско подрачје и 
адаптација за непречено движење на лица со попреченост.
Центри за социјализација на лица со попреченост, како и психолошка 
поддршка на лица кои се грижат за лица со попреченост.
Целосна реализација на концептот на инклузивна Општина со 
обезбедување на пристап до податоци и информации за лица со 
попреченост преку креирање на пристапни веб-страници на Општината и 
јавните претпријатија, креирање на систем за инклузивна рекреација, 
спорт, култура, забава и медиуми, со што ќе се овозможи социјална 
кохезија, изработка на предлог-проект за пристапни заедници - рушење 
на бариерите за инклузија (јавни простори, услуги, градби, превоз, 
информации, комуникација).

ИНКЛУЗИВНА ОПШТИНА
ЗА МОЕ, ЗА ТВОЕ, ЗА НАШЕ КУМАНОВО



Формирање на центар/тело/одделение за унапредување и 
имплементирање на инклузивност, со цел да изградиме инклузивна 
Општина. Освен инклузивност, надлежност на овој 
центар/тело/одделение ќе биде и ресоцијализација, родова 
рамноправност и социјална рамноправност.
Олеснување на сите лица со попреченост во делот на комунални такси, 
лице придружник, обезбеден превоз за лица со инвалидитет и 
попреченост, рампи за лица со инвалидитет и попреченост, звучни 
семафори за слепи лица, посебни тротоари за лица со попреченост.
Создавање и финансирање на неопходни сервиси за поддршка на 
ранливи категории на граѓани, мали групни домови за лица со 
попреченост, Дневни центри за лица со попреченост и стари лица.
Отворање на канцеларија за сите граѓани, кои имаат потреба од било 
каков тип на социјална помош или инклузија,  упатување каде да се 
обратат, советодавно  делување во наоѓање работа. Корелација со Центар 
за социјална работа, невладини организации и училишта.

ИНКЛУЗИВНА ОПШТИНА
ЗА МОЕ, ЗА ТВОЕ, ЗА НАШЕ КУМАНОВО



Отворање на градска кујна за лица од социјално-ранлива категорија.
Преноќевалиште за бездомници и психолошко советувалиште за жртви на 
семејно насилство, поплави и пожари.
Изготвување на програма за реинтеграција на маргинализирани лица 
(зависници од психотропни супстанци) на пазарот на труд и шелтер за 
маргинализирани групи.
Вклучување на децата од социјалнo-загрозени семејства во 
воннаставните активности и неформалното образование преку бесплатни 
курсеви, екскурзии, спортски активности и можност да учат и тренираат 
одреден спорт бесплатно.
Социјална инклузија.
Изградба на стационар за згрижување и нега на кучиња скитници.

Ќе продолжат постоечките активни мерки и проекти  за социјална 
заштита.
Општинско-корисна работа со ангажирање на невработени лица во улога 
на образовни асистенти на ученици со попреченост, ментори во двата 
Дневни центри за лица со интелектуална попреченост и асистенти за 
стари лица за помош и поддршка во домашни услови. 
Субвенционирање на трошоци за комунални услуги и јавен градски 
превоз за стечајни работници, самохрани родители, слепи лица, 
приматели на социјална парична помош, згрижувачки семејства, деца без 
родители и други ранливи категории на граѓани.
Еднократна парична помош или помош во натура за лица од социјален 
ризик.

Проект за инклузија на децата Роми.
Помош за  домување на материјално и 
станбено необезбедени лица. 
Субвенционирање на јавен градски превоз за 
пензионери.
Проект “Засади живот за живот“.
Субвенционирање на болничките трошоци 
на лица од социјален ризик за тешки 
заболувања.

ХУМАНА И СОЦИЈАЛНА ОПШТИНА
ЗА МОЕ, ЗА ТВОЕ, ЗА НАШЕ КУМАНОВО

Во период на Ковид криза дистрибуирани 
се над 5.000 пакети со помош до социјалнo 
загрозени семејства во Куманово.



За четири години се реализираа над 200 
проекти во областа на инфраструктурата, се 
изградија над 13.000м атмосферска и 
фекална канализација, над 3.400м водоводна 
мрежа, асфалтирани се над 165.000м2 улици и 
патишта, над 16.200м2 тротоари, над 22.000м2 
бекатон, над 169.200м2 тампон, се уредуваше 
и чистеше речното корито, го изградивме 
првиот нов кружен тек, обезбедивме нов 
паркиг простор на повеќе од 10 локации, ги 
ослободуваме тротоарите за пешаците, ја 
осветливме Општината со 9.430 штедливи 
ЛЕД светилки во урбаните и руралните 
средини, во училишните дворови, паркинзи 
и јавни површини. Само во изминатата 
година се асфалтираа улици и патишта во 
руралните средини со над 50.000м2 асфалтна 
површина.

ИНФРАСТРУКТУРА
ГРАДИМЕ ПО ПЛАН, ГИ СЛЕДИМЕ ПОТРЕБИТЕ НА ГРАЃАНИТЕ
Со фокус на комуналните дејности, како еден од најважните сегменти за 
урбано општествено живеење, ќе донесеме поинаква димензија во 
секојдневниот живот во Куманово, преку значајни комунални проекти, 
суштински важни за функционирање на граѓаните. Успешна работа на 
јавните претпријатија, нивна добра финансиска кондиција и можност за 
нови јавно-приватни партнерства по европски модел ќе останат 
приоритет на Општината , водејќи сметка за постојано унапредување на 
јавниот сервис за граѓаните.
Предвидуваме повеќе активности во делот на комуналните дејности и 
инфраструктура, меѓу кои издвојуваме дел во продолжение.
Модернизација и проширување на урбаното водоснабдување, фекална и 
атмосферска канализација, со што ќе се намали бројот на дефекти, 
интервенции на терен и загуба на вода, а ќе се обезбеди чиста и 
квалитетна вода за пиење, како елементарна потреба на секој поединец.
Реконструкција на водоводна мрежа на улица “Никола Теслса” до село 
Долно Којнаре по цела должина.
Реконструкција на водоводна мрежа на улица “11 Ноември” до населба 
Бедиње.
Изградба на водоводна мрежа и фекална канализација на “Јоско Илиевски” 
покрај градскиот парк до стадион Башкими. 
Изградба на фекална канализација со мини прочистителна станица на  
локалитет Бејтови ниви. 
Изградба на фекална канализација во населба Иго Тричковиќ.

ОПШТИНА ЗА СИТЕ
ЗА МОЕ, ЗА ТВОЕ, ЗА НАШЕ КУМАНОВО



ИНФРАСТРУКТУРА
Изградба на фекална канализација во село Романовце со прочистителна 
станица. 
Довршување на фекална канализација и асфалтирање на истите улици во 
село Лопате .
Довршување на фекална канализација во село Режановце и село Горно 
Којнаре.
Решавање на проблемот со водоснабдување на село Пчиња и 
асфалтирање на главните напојни улици.
Пробивање и трасирање на патот од с. Пчиња до с. Вакв, с. Винце, Длга.
Изградба на патот од Агино село до село Брзак и пробивање на патот до с. 
Романовце. 
Изградба на главниот фекален колектор од Куманово до село Четирце – 
Табановце – Сопот. 
Изградба на пат во селата Костурник и Сопот и  улици во село Табановце.
Изградба на фекален систем  со мини прочистителни станици во селата 
Умин Дол, Ново село и Љубодраг. 
Изградба на улици и одржување на постоечките системи за 
водоснабдување во селата во поранешните Општини Клечовце и Орашац 
и подобрување на патната инфраструктура. 
Изградба на фекална канализација и улици во населбите Карпош, Ајдучка 
Чешма, Иго Тричковиќ. 

ОПШТИНА ЗА СИТЕ
ЗА МОЕ, ЗА ТВОЕ, ЗА НАШЕ КУМАНОВО



ИНФРАСТРУКТУРА
Ставање во функција на фекалниот систем во село Тромеѓа и изградба на 
улици во селото. 
Асфалтирање на сите улици во централно градско подрачје и на 
територија на урбаниот дел на градот. 
Во руралните и урбано руралните населби се предвидува изработка на 
студии и основни проекти за нови зафати за вода, како и мини 
пречистителни станици за отпадните води.
Бушење на алтернативни бунари за водоснабување со можност за ширење 
на водоводна мрежа во рурални средини.
Изградба и реконструкција на локални улици и патишта во рурални и во 
урбани средини.
Партерно уредување на простор пред главната автобуска станица во 
Куманово и целосна реконструкција на улица “Братство Единство“. 
Реконструкција на изворите со минерална вода во село Проевце и 
партерно уредување на нивната околина.

СООБРАЌАЈ
ИЗГРАДБА НА ДВЕ КАТНИ ГАРАЖИ ВО ЦЕНТРАЛНО ГРАДСКО ПОДРАЧЈЕ
Изградба на катна гаража предвидена со Детален урбанистички план 
(ДУП) во непосредна близина на градскиот плоштад (НАМА). 
Изградба на подземна катна гаража со голем капацитет на локација 
Чоробенско ќоше.

ОПШТИНА ЗА СИТЕ
ЗА МОЕ, ЗА ТВОЕ, ЗА НАШЕ КУМАНОВО



СООБРАЌАЈ
ИЗГРАДБА НА ПЕТ НОВИ КРУЖНИ ТЕКОВИ НА КЛУЧНИ ЛОКАЦИИ
На крстосница помеѓу улиците “Бајрам Шабани“, булевар “Трета МУБ“ и  
улица “Гоце Делчев“ (локалитет Серава).
На крстосница помеѓу булевар “Октомвриска револуција“ и булевар “Трета 
МУБ“.
На крстосница помеѓу булевар “Октомвриска револуција“, улица “Доне 
Божинов“ (во близина на бензинска станица “Макпетрол“).
На крстосница помеѓу булевар “Трета МУБ“ и улица “Тоде Мендол“ (градски 
пазар).
Кружен тек на раскрсница помеѓу булевар “Октомвриска револуција“ и 
улица “Видое Смилевски Бато“ (влез во с. Проевце).
ВОВЕДУВАЊЕ НА ПЕШАЧКА ЗОНА ВО ЦЕНТРАЛНО ГРАДСКО ПОДРАЧЈЕ 
ВО ДВЕ ФАЗИ
Фаза 1 - Формирање на пешачка зона на дел од улиците “Илинденска“ и  
“Маршал Тито“.
Фаза 2 - Формирање на пешачка зона на дел од улица “Народна 
револуција“, од раскрсницата со улица “Трета МУБ“ до Комитет и на дел од 
улица “Ленинова“. 
Пробивање на булевар “Октомвриска револуција“ во насока помеѓу ЈОУ 
Дом за стари лица “Зафир Сајто” и објект на ЕВН, сè до улицата “Братство 
Единство“. 

ОПШТИНА ЗА СИТЕ
ЗА МОЕ, ЗА ТВОЕ, ЗА НАШЕ КУМАНОВО



СООБРАЌАЈ
ИЗГРАДБА НА ВЕЛОСИПЕДСКИ ПРСТЕН ВО ГРАДОТ ВО ДВЕ ФАЗИ
Редефинирање на постоечки сообраќајници и обезбедување на 
континуитет со движење на велосипед по сигурни и по безбедни траси, со 
формирање на велосипедски прстен во две фази.
Фаза 1 – Траса која почнува од кружниот тек на влезот од градот, по 
должина на булевар “Трета МУБ“ од две страни, по должина на булевар 
“Октомвриска револуција“  до поранешен Ловечки дом од двете страни, 
улица “Доне Божинов“, улица “11 Октомври“, сè до повторно враќање на 
кружниот тек на влезот од градот.
Фаза 2 – Траса по должина на улиците: “Народна револуција“, ”Гоце Делчев“,
“Ѓорче Петров“, “Видое Смилевски Бато“, “Бајрам Шабани“, “Братство 
Единство“, “Моша Пијаде“ и “Браќа Рибар“.
Решавање на проблем со паркирање преку поставување на модуларни 
еднокатни паркиралишта на локација Берза, на влез во Куманово (паркинг 
кај фабрика “Искра“), долж згради на булеварот “Октомвриска револуција“ 
во близина на комплексот згради К4 и К5.
Реконструкција и изградба на тротоари, ослободување на постојните 
тротоари од паркирани возила со метални столпчиња и ставање во 
функција на пешаците, со дополнително поставување на урбана опрема по 
нивна должина.
Поставување на средства за успорување на сообраќајот на повеќе 
локации во градот во близина на училиштата.

 

ОПШТИНА ЗА СИТЕ
ЗА МОЕ, ЗА ТВОЕ, ЗА НАШЕ КУМАНОВО



СООБРАЌАЈ
Воведување на нови автобуски линии и модернизација на јавниот градски 
превоз (модернизирање на автобуски постојки со истакнување на возен 
ред и линии, безжичен интернет и ГПС систем).
Имплементација на Планот за одржлива урбана мобилност Куманово 
2020/2030, усвоен од страна на Совет на Општина Куманово.
АСФАЛТ ДО СЕКОЈ ПРАГ, ВО СЕЛО И ВО ГРАД

УРБАНИСТИЧКО ПЛАНИРАЊЕ
Инклузивно и одржливо урбанистичко планирање со фокус на јавниот 
интерес пред интересот на поединецот.
Ставање во функција на урбаните месни заедници како основна клетка за 
учество на јавноста во процесите на урбанистичкото планирање. 
Реконструкција на плоштад “Маршал Тито“.
Реконструкција на плоштадот “Нова Југославија“. 
Изградба на општинска зграда на локалитет Чоробенско Ќоше со 
подземна катна гаража со голем капацитет, изградба на нов сквер, поврзан 
со градскиот плоштад помеѓу новата општинска зграда и Занаетчиски дом 
Куманово.
Завршување на постапка за донесување на нов Генерален урбанистички 
план (ГУП)  со зголемување на планскиот опфат за градба во сите четири 
насоки на Општината и урбанизација на населбите: Карпош, Ајдучка 
чешма, Иго Тричковиќ, Тоде Мендол (Говедарски пат).

ОПШТИНА ЗА СИТЕ
ЗА МОЕ, ЗА ТВОЕ, ЗА НАШЕ КУМАНОВО



УРБАНИСТИЧКО ПЛАНИРАЊЕ
Донесување на одлуки од страна на Совет на Општина Куманово за 
регулирање и формирање на улични фронтови долж градски 
сообраќајници (дефинирање на унифицирана висина и изглед на нови 
објекти во согласност со однапред предвидени стандарди).
Реконструкција на фасади на објекти, кои претставуваат архитектонско 
културно наследство, како што се хотел “Куманово“, станбено деловните 
објекти долж улицата “11 Октомври“, објекти во делот познат како Стар 
мерак, Занаетчиски дом, станбено деловни објекти долж улицата “Браќа 
Рибар“.
Реконструкција на фасади на згради во централно градско подрачје и 
долж поголемите сообраќајни коридори со поставување на енергетско 
ефикасни фасади.
Амфитеатар со бина за реализација на културни настани на локалитет 
Спомен костурница.
Поставување на информативни табли со мапи за локација на важни точки 
во градот.
Продолжување со ширење на мрежата на улично ЛЕД осветлување, секаде 
каде што постои техничка можност.
Поставување дополнителни канделабри во централното градско подрачје.
Поставување на јавни тоалети во сите паркови и во централното градско 
подрачје.

ОПШТИНА ЗА СИТЕ
ЗА МОЕ, ЗА ТВОЕ, ЗА НАШЕ КУМАНОВО



ОБРАЗОВАНИЕ 
Образованието го менува животот, отворајќи можности и потенцијали за 
развој и промена.
На децата од нашата Општина им треба квалитетно образование, што ќе им 
помогне целосно да го искористат својот потенцијал и да ги зголемат 
шансите да станат среќни, здрави, успешни и корисни членови на 
општеството. Најмногу од сè, на децата им треба квалитетно образование 
што ќе биде лесно пристапно за сите, кое не е привилегија, туку право на 
секое дете.
Еден од приоритетите на Општината е вложување во унапредување на 
образованието, создавање услови за реализација на квалитетна настава, 
обезбедување на социјална заштита во рамки на своите надлежности за 
сите засегнати групи на граѓани, со фокус на децата и  повозрасните 
граѓани, преку повеќе проекти.
Во следниот мандат продолжуваме со значајни проекти во училиштата. 
Доградба  на нови капацитети во основните училишта: ООУ “Наим 
Фрашери”, ООУ “Бајрам Шабани” и ООУ “Кочо Рацин”.
Изградба на нов средношколски центар за учениците од паралелките во 
СОУ Гимназија “Сами Фрашери” и паралелките од ОСТУ “Наце Буѓони”.
Реконструкција на ООУ “Браќа Миладиновци“- подрачно училиште во с. 
Пчиња и изградба на нов спортски терен.

ОПШТИНА ЗА СИТЕ
ЗА МОЕ, ЗА ТВОЕ, ЗА НАШЕ КУМАНОВО

За четири години се реализираа над 160 
проекти и активности за подобрување на 
условите во општинските училишта, се 
реконструираа фасади, кровови, училници, 
се менуваа прозорци и инвентар, се 
адаптираше пристапот за лица со 
попреченост, се обезбеди дигитална опрема, 
смарт табли, нагледни средства и други 
реквизити, се уредуваа училишни дворови, се 
градеа спортски терени и училишни спортски 
сали, комплетно се реновираше Ученичкиот 
дом “Професор Мијалковиќ“.



ОБРАЗОВАНИЕ 
Реконструкција на училишна фасада на ООУ “Толи Зордумис“.
Реконструкција на училишна фасада во централниот објект на ООУ “11 
Октомври“.
Реконструкција на училишна фасада на ООУ “Христијан Карпош“.
Реконструкција на училишна фасада, ограда и порта на ООУ “Вук Караџиќ“. 
Реконструкција на училишна фасада, пристапна рампа и тоалети за деца со 
попреченост во ООУ “Браќа Рибар“, с. Табановце. 
Реконструкција на ООУ ”Карпош“, с. Умин Дол која опфаќа замена на 
прозорци, замена на кров, реконструкција на подови, реконструкција на 
санитарии, енергетски ефикасна фасада, инсталирање на систем за 
греење, реконструкција на внатрешни ѕидови и плафон и замена на 
внатрешна и надворешна столарија.
Реконструкција на ООУ “Карпош“, с. Љубодраг која опфаќа замена на 
прозорци, замена на кров, реконструкција на подови, реконструкција на 
санитарии, енергетски ефикасна фасада, инсталирање на систем за 
греење, реконструкција на внатрешни ѕидови и плафон и замена на 
внатрешна и надворешна столарија. 
Реконструкција на ООУ “Браќа Миладиновци“, која опфаќа реконструкција 
на кров и санација на ѕидови.
Реконструкција на СОУ “Перо Наков“, која опфаќа реконструкција и 
адаптација на столарија, термо изолација на фасада и адаптација на 
тоалети, реконструкција на училници, ограден ѕид на училишен двор,  
партерно уредување и поставување на систем за греење на спортска сала.

ОПШТИНА ЗА СИТЕ
ЗА МОЕ, ЗА ТВОЕ, ЗА НАШЕ КУМАНОВО



ОПШТИНА ЗА СИТЕ
ЗА МОЕ, ЗА ТВОЕ, ЗА НАШЕ КУМАНОВО

ОБРАЗОВАНИЕ 
Реконструкција на ООУ “11 Октомври“, подрачно училиште с. Речица.
Инсталирање на систем за греење во ООУ “Вера Которка“- с. Клечовце и 
изградба на нов спортски терен.
Реконструкција на кров на ООУ “Кочо Рацин” во с. Орашац и замена на 
столарија и нова фасада. 
Реконструкција на санитарии и замена на кровна покривка во ООУ 
“Битолски Конгрес” во  село Лопате.
Замена на прозорци во ООУ “Магдалена Антова“.
Замена на дел од кровна покривка во ООУ “Кирил и Методиј“, с. Романовце, 
реконструкција на подрачното училиште во Агино село и изградба на нови 
современи спортски терени во двете училишта.
Реконструкција на училишната спортска сала во ООУ “Крсте Мисирков” и 
ООУ “Браќа Миладиновци” и нов модерен спортски терен во училишниот 
двор. 
Реконструкција на ООУ “11 Октомври“, подрачно училиште во Долно 
Којнаре.

ПОДОБРУВАЊЕ НА УСЛОВИТЕ ВО УЧИЛИШТАТА ПРЕКУ 
РЕКОНСТРУКЦИЈА НА ОБЈЕКТИТЕ НА СИТЕ ОПШТИНСКИ УЧИЛИШТА, 
РЕКОНСТРУКЦИЈА НА ФАСАДА, РЕКОНСТРУКЦИЈА НА КРОВ, ПРОЗОРЦИ, 
ВРАТИ, ПОДОВИ И УЧИЛНИЦИ 



ХИГИЕНА, ЖИВОТНА СРЕДИНА И РАЗЗЕЛЕНУВАЊЕ
Животната средина нè спојува сите нас. Заедно го дишеме истиот воздух, 
живееме и растеме под истото сонце, имаме еден наш заеднички дом, а тоа 
е планетата Земја. Тоа е нашето наследство и нашата иднина, затоа 
заеднички треба да ги заштитиме. Со оваа идеја градиме еколошка свест и 
работиме на создавање и одржување на еколошки чиста животна средина 
и една зелена Општина.
За унапредување на животната средина континуирано спроведуваме и ќе 
продолжиме да спроведуваме повеќе проекти, кои се oднесуваат на 
зголемување на зелените површини и паркови, намалување на емисијата 
на штетни гасови, гасификација, рециклирање и зголемување на јавната 
еко свест за потребата од активно вклучување во заштита на животната 
средина.  Ќе имплементираме проекти со цел спречување од загадување 
на воздухот, водата и почвата, правилно менаџирање со отпадот во 
Општина Куманово, поставување на контејнери за селекција на отпад во 
населените места во градот и руралните средини и едукација на 
населението за потребата и придобивките од селекција на комуналниот 
отпад и рециклирање на истиот. 

ПРОДОЛЖУВA РАЗВОЈOT НА ГАСИФИКАЦИЈА ВО КУМАНОВО
Ширење на гасификациона мрежа и гасифицирање со фокус на сите јавни 
објекти на територија на Општина Куманово и индустриски капацитети во 
село Добрашане, населба Карпош, индустриска зона Новини и Речица, 
како и гасификација на домаќинствата на локации, каде што веќе имаме 
постоечка гасоводна мрежа.
Намалување на цената за приклучок на гасоводна мрежа.

ОПШТИНА ЗА СИТЕ
ЗА МОЕ, ЗА ТВОЕ, ЗА НАШЕ КУМАНОВО

Изминатите четири години испорачани се 
над 2.100.000м3 гас до потрошувачите, 
изградена е 4.500м гасоводна мрежа, 
доведен е гас во близина на повеќе клучни 
јавни институции и установи, се вложуваше 
во енергетска ефикасност на училиштата, 
расчистени се повеќе од 100 диви депонии, 
се уредуваа парковите и се создаваа нови 
зелени површини, константно се чистеше 
речното корито, а се изгради и ново речно 
корито на река Којнарка, се санираше 
проблемот за самоопожарување на депонија 
Краста, се вложуваше во нова опрема за 
депонирање и собирање на смет, се 
поставија полуподземни контејнери во 
централно градско подрачје, се модернизира 
ЈП “Чистота и зеленило“, засадени се над 
15.000 садници на повеќе локации, 
поставени се нови дрвореди, реализирани се 
многу акции за чистење со невладиниот 
сектор, со младите, со администрацијата, со 
граѓанските здруженија и со Армијата. 
Изградена е нова викенд зона на локалитет 
Студена вода. 



ОПШТИНА ЗА СИТЕ
ЗА МОЕ, ЗА ТВОЕ, ЗА НАШЕ КУМАНОВО

ХИГИЕНА, ЖИВОТНА СРЕДИНА И РАЗЗЕЛЕНУВАЊЕ 
Решавање на депонија Краста со нејзино затворање и претворање во 
претоварна станица за отпад, кој ќе се транспортира во фабриката за 
преработка на отпад, која треба да се гради во Општина Свети Николе. 
Зголемување на буџет за одржување на хигиена на јавни површини на 
територија на Општина Куманово и дополнително раззеленување на нови 
зелени површини. 
Поставување на соларни панели на јавни установи и институции во 
надлежност на Општина Куманово и обнова на истите со енергетски 
ефикасни фасади.
Замена на сите постоечки контејнери во градско подрачје со 
полуподземни контејнери за депонирање смет.
Поставување на контејнери по должина на улиците, каде што истите 
недостасуваат.
Поставување на поголем број контејнери за селекција на отпад. 
Поставување на поголем број мали корпи за отпадоци на јавни површини 
со зголемена фреквенција на движење.  
Воведување на субвенција за електрични мопеди, тротинети и 
велосипеди.
Зголемување на инспекциска контрола на критични подрачја и по 
должина на речно корито, каде што постои зголемен ризик од појава на 
неовластено депонирање на смет. 
Зголемена едукација за екологија на учениците од најрана возраст. 



ОПШТИНА ЗА СИТЕ
ЗА МОЕ, ЗА ТВОЕ, ЗА НАШЕ КУМАНОВО

ХИГИЕНА, ЖИВОТНА СРЕДИНА И РАЗЗЕЛЕНУВАЊЕ 
Креирање на различни еко кампањи за подигање на јавна 
свест кај населението и зголемена соработка со 
невладиниот сектор, еко активисти и граѓански 
организации на полето на екологијата и заштита на 
животната средина.

ПАРКОВИ И ЗЕЛЕНИЛО
Заштита на сите неизградени, а планирани зелени 
површини во опфат на Генерален урбанистички план и 
нивна реализација како уредено зеленило во паркови со 
урбана опрема во Куманово.
Урбан сквер со зелена површина, урбана опрема и детско 
катче во секоја локална заедница.
ИЗГРАДБА НА 3 НОВИ ГРАДСКИ ПАРКОВИ И РЕКОНСТРУКЦИЈА НА ПОСТОЕЧКИ ГРАДСКИ ПАРК
Изградба на нов парк на влез во с. Проевце.
Изградба на нов парк на улица “Карадачки одреди“ во населба Тоде Мендол.
Изградба на урбан сквер “Гоце Делчев“ со парк, фонтана и урбана опрема на влез во населба Гоце Делчев.
Целосна реконструкција на стариот градски парк и негова трансформација во смарт парк со многу различни содржини. 
Изградба на урбани скверови на локација  “Ловец“ и поранешен хотел “Кристал“ и долж улицата “Гоце Делчев“.



ОПШТИНА ЗА СИТЕ

ПАРКОВИ И ЗЕЛЕНИЛО
Изградба на катчиња за шетање на домашни миленици во градски 
паркови, на кеј и шеталишта.
Нови дрвореди на улиците “Ленинова“ и “Браќа Рибар“ (Нагорички сокак), 
булевар “Октомвриска револуција“, булевар “Трета МУБ“ и на сите други 
локации каде постои можност за тоа, а до овој момент сè уште не се 
реализирани. 
Уредување на речно корито на реките Липковка и Кумановка и спојување 
со нов градски парк во с. Проевце. Уредување на двете страни од речното 
корито со зелени површини, трим патеки, урбана опрема, простор за 
рекреација.
Уредување на просторот помеѓу улица “Вараждинска“ и булевар 
“Октомвриска револуција“ со урбана опрема и зеленило.   
Уредување на државно неизградено земјиште на опфат помеѓу блок 
згради по должина на булевар “Октомвриска револуција“ и помеѓу блок 
згради во населба Гоце Делчев и Зелен рид. 
Поставување на систем за наводнување "капка по капка" на зелени 
површини по должина на булевар “Трета МУБ“ и булевар “Октомвриска 
револуција“.
Поставување на фонтани за пиење вода на повеќе локации.
 



ЛОКАЛЕН ЕКОНОМСКИ РАЗВОЈ
Во рамките на локалниот економски развој сакаме да изградиме 
економски капацитети на локално ниво, со цел подобрување на 
економската иднина и животниот стандард на сите жители на наше 
Куманово, преку процес во кој јавноста, стопанските дејности и 
невладиниот сектор во коoрдинација со Локалната самоуправа ќе работат 
заедно како партнери, за да создадат подобри услови за економски развој 
и нови вработувања. 
Со изградба на нови индустриски зони и обезбедување на поволни услови 
за инвестиција на поголеми индустриски капацитети ќе создадеме 
можност за отворање на нови работни места за млади и стручни кадри, 
јакнејќи го домашното стопанство.
Вложување во изградба на инфраструктура во индустриска зона Новини и 
Речица преку воспоставување на систем ОД ЗОНА ЗА ЗОНА, односно 
финансиските средства, кои што ќе се соберат од продажба на земјиште и 
уплатени комуналии, ќе се пренасочат во изградба на инфраструктура во 
зоната.
Креирање на стимулативни политики и програми за поттикнување на ЛЕР 
со акцент на старт ап бизниси, иновативност и социјално 
претприемништво – користејќи човечки, материјални и финансиски 
ресурси од: донатори, Локален економски социјален совет, ГО и Агенција 
за вработување, Фонд за иновации и други релевантни фактори.
Организирање, поддршка и учество на локални саеми и друг вид средби и 
манифестации за економско регионално мрежно поврзување, со цел 
промоција и развој на економијата.

ОПШТИНА ЗА СИТЕ
ЗА МОЕ, ЗА ТВОЕ, ЗА НАШЕ КУМАНОВО



ОПШТИНА ЗА СИТЕ
ЗА МОЕ, ЗА ТВОЕ, ЗА НАШЕ КУМАНОВО

Во изминатите четири години изградени се 
модерни спортски терени во училиштата: 
ОСТУ “Наце Буѓони“, СОУ Гимназија “Гоце 
Делчев“, СОУ “Перо Наков“, ООУ “Вук 
Караџиќ“ и ООУ “Наим Фрашери“, 
започнуваме во  ООУ “Крсте Мисирков” и 
ООУ “Браќа Миладиновци”. Реконструирано 
е игралиштето во спортскиот комплекс 
Соколана, започнавме со реконструкција на 
кровот на спортската сала, изграден е 
спортски комплекс на локалитет Спомен 
костурница, две спортски игралишта за 
кошарка во близина на спортската сала, 
поставени се четири детски катчиња, уреден 
е спортско-рекреативниот центар “Бислим“, 
реконструирани се игралиштата во населба 
Гоце Делчев (Кошеви) и игралиштето во 
Долно Којнаре, како и многу други 
реализирани проекти.   

ЛОКАЛЕН ЕКОНОМСКИ РАЗВОЈ 
Организирање на бизнис форуми со национални и меѓународни 
компании, со цел промоција, размена на искуства и поттикнување за 
инвестирање.
Градење партнерства со граѓанските организации преку мобилизација, 
вмрежување и поддршка за реализација на активности од јавен интерес.
Развој на туризмот преку реализација на активности од Стратегија за 
туризам на Општина Куманово (2020 – 2024) со отворање на Центар за 
туристичко информирање.
Поттикнување на занаетчиство кај младите преку промоција на 
занаетчиството и креирање мерки за подобри услови за занаетчиите и 
зголемена соработка со Занаетчиска комора.

СПОРТ И СПОРТСКО-РЕКРЕАТИВНИ КАПАЦИТЕТИ 
Спортот е воспитно-социјална активност преку која се учи на дисциплина, 
тимска работа, вештина за совладување на проблеми, ја зголемува 
самодовербата, истрајноста, карактерот и е еден од најважните фактори за 
развој на здрав организам уште од најмала возраст.
Многу вложувавме во афирмирање на спортот, во изградба на многу нови 
спортски игралишта и терени, реконструкција на спортскиот комплекс 
Соколана, и нашата визија е Куманово во наредните четири години да го 
добие стариот сјај на Град на спортот, кој ги сплотува сите. Она кое што 
старите поколенија ни го оставија како аманет е содржано во комплексот 
Соколана и сите спортски и културни манифестации, кои се одржувале 
таму.

СПОРТ И СПОРТСКО-РЕКРЕАТИВНИ КАПАЦИТЕТИ  
Изградба на детски катчиња со урбан сквер во секоја урбана и месна 
заедница.
Градење на нови модерни спортски терени со тартан подлога во секое 
основно и средно училиште и во секоја урбана или месна заедница, каде 
што во моментот нема.
Целосна реконструкција на спортска сала.
Целосна реконструкција на Соколана.
Реконструкција и пуштање во употреба на градски стадион.
Целосна реконструкција на спортски комплекс во поранешен Дом на АРМ, 
со мултифункционално игралиште со тартан подлога, спортска опрема и 
реквизити и реконструкција на трибини.
Урбан сквер  со зеленило, урбана опрема во Зелен рид  до поштата. 
Изградба на мини аквапарк во склоп на комплексот Отворен и затворен 
градски базен.
Изградба на скејтпарк во близина на комплексот Отворен и затворен 
градски базен.
Изградба на трим патеки за трчање со тартан подлога по должина на 
градскиот кеј.
Изградба на мала сала за тренинг за боречки вештини и модерен балет на 
локација зад Затворен градски базен.
Изградба на мото крос патека за адреналински спорт со моторцикли. 

СПОРТ И СПОРТСКО-РЕКРЕАТИВНИ КАПАЦИТЕТИ  
Формирање на ЈП за стопанисување со спортско-рекреативни и 
туристички капацитети, чуварска служба и оддржување.
Враќање во сопственост на Општината на отворените фудбалски 
игралишта во близина на спортска сала, нивна реконструкција и ставање 
во целосна функција. 
Зголемување на буџет предвиден за поддршка за развој на спортот, 
спортските клубови преку Општински сојуз на спортови. 
Реконструкција на постоечки спортски игралишта на повеќе локации.
Отворени активни спортски зони за најмалите. 
Отворање на слободна фитнес зона за спортување.
Организирање на спортски активности и натпревари на локално, 
национално и интернационално ниво.
Јакнење и развивање на училишниот спорт.
Стимулирање на индивидуални спортови.
Промовирање на екстремни спортови и ретки спортски дисциплин.
Изградба на нови тениски терени.
Отворени активни спортски зони за најмалите.
Изградба на трим стази за трчање и пешачење на повеќе локации во 
градот.
Организирање на меѓународен 3 x 3 турнир.
Развој на спортскиот туризам во Бислимската клисура.



Во изминатите четири години повеќе од 
130 настани  се поддржани преку 
Фондација за култура и спорт  “Куманово“. 

СПОРТ И СПОРТСКО-РЕКРЕАТИВНИ КАПАЦИТЕТИ  
Организирање на летен кошаркарски турнир.
Организирање на фудбалски зимски турнир во сала.
Организирање на Денови на спорт со врвни експерти.
Изработка на долгорочна Стратегија на спорт.

КУЛТУРА И УМЕТНОСТ
Куманово е град во кој живее културата и уметноста. Во изминатите четири 
години вложивме многу во развој и имплементирање на многу културни 
манифестации и цврсто стојам на ставот дека ќе продолжиме во таа 
насока, афирмирајќи и негувајќи ја културата на сите етникуми, кои го 
сочинуваат вистинскиот лик на наше Куманово. Куманово изобилува со 
многу млади таленти од областа на културата и уметноста, кои заслужуваат 
поттик од страна на локалната власт.  
Нашата визија е да придонесеме кон вреднување на трудот на локалните 
културни работници, зголемувајќи ја мотивацијата за нивни нови 
достигнувања, со што ќе ги охрабриме да продолжат да вложуваат труд во 
она што го прават и да го развиваат својот талент. Нашата должност е да ги 
препознаваме нивните таленти и способности и да продолжиме да 
вложуваме во нивна домашна и меѓународна афирмација, како и да го 
негуваме и чуваме нашето богато културно наследство, кое се пренесува 
од колено на колено. 

КУЛТУРА И УМЕТНОСТ  
Со квалитетна културна и уметничка програма ќе го збогатиме 
социјалниот живот на граѓаните во градот, обезбедувајќи им активности и 
настани кои ќе им приредат забава, релаксација и можност за дружење и 
социјализација, преку следење на квалитетни програми и настани во сите 
сфери од културно-уметничкиот живот.
Кумановско културно лето со низа активности на Спомен костурница.
“Урбан Атак“ – фестивал на транс и техно музика.
“Хип-хоп револуција“ – фестивал на хип-хоп и рап музика.
“Рок фест“ – фестивал на рок групи.
Мото-фест на интернационално ниво.
Детски фестивал на песна.
Театар на отворено на локалитет Спомен костурница.
Културен центар или постојана изложбена поставка, во која ќе се следи 
развојот на Куманово како град низ слики, текстови, цртежи, а истото ќе 
биде и дигитализирано.
Кино на отворен простор во рамките на реконструираниот градски парк.
Изработка на туристички водич за култура и историја на Куманово, со цел 
зголемување на туристички капацитети.
Промоции на локални атрактивни дестинации.
Зголемување на буџетот за културната програма на Општината, со цел 
збогатување на програмата.
Летен филмски фестивал на отворено.

КУЛТУРА И УМЕТНОСТ  
“Town fest“ – фестивал на рок музички групи во Куманово.
Организација на наградни натпревари за применета уметност за сите 
генерации.
Стипендии за талентирани и креативни млади луѓе, кои сакаат да творат во 
делот на културата и уметноста.
Организирање на ликовни колонии и друг вид работилници за 
стимулирање на креативното творештво на сите заинтересирани лица.
Поддршка и промоција на нови филмски проекти.
Заштита и ревитализација на сите објекти и локации, кои се симбол на 
локалната култура.
Зачувување на локалната култура преку поддршка и стимулација на сите 
здруженија, кои се занимаваат со творечка дејност.
Продолжување со активно организирање на сите културни настани и 
фестивали по кои е препознатливо Куманово, како и креирање на нови 
културни настани и фестивали за секоја присутна супкултура или 
тренд/правец/насока, која е популарна кај младите и повозрасните 
генерации.
Организирање големи културни настани, каде сите етникуми од овие 
простори ќе имаат можност да ги претстават своите културни вредности и 
симболи во различни креативни форми, дружејќи се и учејќи едни за 
други, меѓусебно препознавајќи ги своите вредности. 



ТРАНСПАРЕНТНА ОПШТИНА

OТЧЕТНА И ОДГОВОРНА ОПШТИНА ЗА СИТЕ
Општина Куманово, која веќе е дел од групата на институции со највисок 
процент на транспарентност и отчетност во својата работа, ќе продолжи 
да вложува во политики за зголемување на капацитетот на Општината, но 
и нејзина транспарентност и отчетност, сè со цел приближување на 
Општина Куманово до граѓаните.
Општина Куманово ќе продолжи да биде пример во државата за правилно 
водење на општинските ресурси и трошење на општинскиот буџет, 
постапките на спроведување на капитални и инфраструктурни проекти и 
јавни набавки, како и транспарентен, правичен и објективен начин на 
распределба на средствата кои одат директно кај граѓаните, преку 
поддршка и вложување во развој и реализација на нивните таленти. 
Го слушаме гласот на граѓаните, а токму тие се оние кои придонесуваат кон 
наша поголема посветеност во работењето, организација на граѓански 
форуми за дефинирање на приоритетни проекти, создавање на праведно 
и еднакво општество за сите, вложување во луѓето, креирање на решенија 
за нивните проблеми и создавање на средина, во која секој ќе ја чувствува 
како свој топол дом.
Креирање на инклузивна веб-страница на Општината за лицата со 
попреченост да имаат пристап до информации, модернизација и редовно 
ажурирање на сите информации, кои што се од јавен интерес.
Редовно одржување на прес-конференции за новинари со отчет за 
работењето на Општината и јавните служби.
 



ТРАНСПАРЕНТНА ОПШТИНА
ЗА МОЕ, ЗА ТВОЕ, ЗА НАШЕ КУМАНОВО

OТЧЕТНА И ОДГОВОРНА ОПШТИНА ЗА СИТЕ
Креирање и дистрибуција на соопштeниjа за јавноста за секоја значајна 
активност на локално ниво, со цел навремено информирање на граѓаните.
Издавање на Општински весник со реализирани активности, проекти и 
актуелни случувања и Општински гласник.
Засилена двонасочна комуникација на Општината преку социјалните 
медиуми со граѓаните, каде што граѓаните секојдневно ќе следат и ќе се 
информираат за сите активности, проекти и сите настани на локално ниво.
План за контакти со локалното население, организирани во месните 
заедници, за да се овозможи континуирана комуникација со локалното 
население, како и редовно запознавање со нивните проблеми.
Oрганизирање на разни форми на јавни средби, со цел воспоставување 
двонасочна комуникација со населението.
Конципирање на нов систем за информирање на население од рурални 
средини со поставување на огласни табли.
Отворање на канцеларија, Инфо центар – услуга на едно место во рамки на 
Општината, во која граѓаните од страна на административните 
службеници ќе ги добиваат сите потребни информации кои се во 
надлежност на локалната власт.
Изработка на нова веб-апликација и мобилна апликација, преку која 
граѓаните ќе можат полесно активно да испраќаат предлози, поплаки и 
барања во врска со актуелни проблеми со неколку клика во апликацијата, 
при што истите веднаш ќе бидат проследени до надлежната служба во 
Општината или јавните претпријатија. 
 



ТРАНСПАРЕНТНА ОПШТИНА
ЗА МОЕ, ЗА ТВОЕ, ЗА НАШЕ КУМАНОВО

OТЧЕТНА И ОДГОВОРНА ОПШТИНА ЗА СИТЕ
Организирање на отворени денови за средби со граѓаните.
Организирање на панел дискусии од сите сфери на општественото 
живеење.
Организирање на младински форуми, каде што младите ќе можат 
поактивно да ги истакнат своите идеи и потреби.
Организирање на избор на нови раководства во сите месни и урбани 
заедници со изминат мандат по однапред утврдена динамика, каде преку 
директна комуникација со граѓаните ќе се утврдуваат приоритетите и 
потребите, кои ќе се отсликуваат во годишниот план и програма за развој 
на Општината.
Редовна организација на анкети за истражување на мислењето на 
граѓаните за повеќе клучни сегменти од доменот на работата на јавната 
администрација и општинските служби за задржување на континуитетот 
во подобрување на услугите.
 
 

 



НА 17 ОКТОМВРИ, ИЗЛЕЗИ И ГЛАСАЈ
ЗА МОЕ, ЗА ТВОЕ, ЗА НАШЕ КУМАНОВО

80 МАКСИМ ДИМИТРИЕВСКИ
КАНДИДАТ ЗА ГРАДОНАЧАЛНИК 61

ИВАНА ЃОРЃИЕВСКА
НОСИТЕЛКА НА ЛИСТА НА
КАНДИДАТИ ЗА СОВЕТНИЦИ



www.zanasekumanovo.mk


